TEKS PERASMIAN

YB DATO’ SRI HAJAH NANCY SHUKRI
MENTERI PEMBANGUNAN WANITA, KELUARGA DAN MASYARAKAT

PROGRAM
MAJLIS PERASMIAN KEMPEN PINK CaRe : SAMBUTAN BULAN KESEDARAN
KANSER PAYUDARA 2026 PERINGKAT KEBANGSAAN

LOKASI / TARIKH / MASA
PENANG WATERFRONT CONVENTION CENTRE (PWCC), PULAU PINANG

21 OKTOBER 2026 (RABU) / 12.00 TENGAH HARI

Kemas kini pada 20 Oktober 2026

Assalamualaikum Warahmatullahi Wabarakatuh,
Salam Sejahtera

Salam KASIH Keluarga

Salam Malaysia MADANI

Terima kasih kepada pengacara majlis.

(SALUTASI)



PENDAHULUAN DAN PENGHARGAAN

1. Alhamdullilah, syukur ke hadrat Allah S.W.T kerana dengan
limpah kurnia-Nya kita dapat bersama-sama berhimpun
bagi meraikan Kempen PINK CaRe: Sambutan Bulan
Kesedaran Kanser Payudara 2026 Peringkat Kebangsaan

pada hariini.

2. Kehadiran saya bersama-sama dengan YB Puan Lim Hui

Ying menegaskan komitmen berterusan Kementerian



Pembangunan Wanita, Keluarga dan Masyarakat dalam
meletakkan institusi keluarga sebagai tunjang vutama
pembinaan masyarakat yang sihat sejahtera dan negara

yang harmoni.

Setinggi-tinggi penghargaan dirakamkan kepada
Lembaga Penduduk dan Pembangunan Keluarga Negara
(LPPKN), seluruh warga KPWKM dan rakan-rakan strategik

yang telah berganding bahu merencanakan kempen Bulan



Kesedaran Kanser Payudara yang amat bermakna ini.

Tahniah dan tepukan gemuruh kepada anda semual

KESIHATAN IBU ASAS KESEJAHTERAAN KELUARGA

Hadirin yang dihormati sekalian,

4. Sambutan Bulan Kesedaran Kanser Payudara pada bulan
Oktober setiap tahun di peringkat global merupakan satu
platform  strategik untuk meningkatkan kesedaran,

memupuk pemahaman serta memperkasakan kepekaan



masyarakat, khususnya golongan wanita, terhadap

pengesanan awal menyelamatkan nyawa.

Menyahut ikhtiar murni  ini, KPWKM melalui  LPPKN,
mengambil langkah proaktif menggerakkan seluruh
pejabat LPPKN negeri untuk melaksanakan program
kesedaran dan pelbagai inisiatif serta advokasi di seluruh

negara.



6. Kesihatan seorang ibu dan wanita bukan sekadar urusan
peribadi semata-mata. lbu dan wanita yang sihat berupaya
mengemudi rumah tangga dengan cemerlang, sekali gus
melahirkan persekitaran keluarga yang stabil, penyayang,

dan harmoni.

KANSER: CABARAN KESIHATAN AWAM YANG SEMAKIN
MENINGKAT

Hadirin yang dikasihi sekalian,



Merujuk kepada dapatan kajian Indeks Kesejahteraan
Keluarga (atau IKK) negara pada tahun 2025 di bawah
Domain Kesihatan, Pulau Pinang mencatatkan skor IKK 9.25,
iaitu kedua tertinggi selepas Sarawak. Syabas Pulau Pinang!

You are on the right frack as the greatest wealth is health.

Namun, kanser merupakan antara cabaran kesihatan
awam terbesar yang sedang dihadapi dunia termasuk
Malaysia. Berdasarkan data Global Cancer Observatory

(atau singkatannya GLOBOCAN) tahun 2022, sebanyak



8,371 kes baharu kanser payudara direkodkan dalam
kalangan wanita di Malaysia, menjadikan kanser ini sebagai
kanser paling lazim dalom kalangan wanita, iaitu satu

pertiga daripada keseluruhan kes kanser baharu.

Lebih membimbangkan, sebanyak 3,526 kematian akibat
kanser payudara turut dicatatkan dalam tempoh yang

sama.



10. Tinjauan Kebangsaan Kesihatan dan Morbiditi tahun 2023
menunjukkan bahawa hanya 12.8% wanita berumur 40
tahun dan ke atas telah menjalani pemeriksaan mamogram
dalam tempoh tiga tahun sebelumnya. Peratusan ini
menunjukkan penurunan yang ketara berbanding 21%
pada tahun 2019. Trend ini wajar diberikan perhatian serius
kerana pengesanan awal merupakan antara langkah
penting dalam usaha meningkatkan peluang rawatan yang

berkesan.

10



11. Untuk makluman, sehingga 30 September 2026, seramai
595,143 wanita di seluruh Malaysia telah menjalani ujian
mamogram, dengan 1,334 kes kanser payudara disahkan.
Di Pulau Pinang pula, 54,549 wanita telah menjalani saringan

dan 93 kes kanser payudara telah dikesan.

MEMPERLUAS AKSES, MEMPERKUKUH PENGESANAN AWAL

Puan-puan dan tuan-tuan sekalian,

11



12.

13.

Persoalannya, sejauh manakah kesedaran tentang
kepentingan pengesanan awal ini telah diterjemahkan

kepada amalan dalam kalangan wanita di Malaysiae

Diagnosis kanser mungkin menimbulkan ketakutan, tekanan
emosi, gangguan rutin harian serta beban kewangan akibat
kos rawatan, perjalanan dan kehilangan pendapatan. Ahli
keluarga yang menjadi penjaga juga memerlukan

sokongan.

14.

15.

Menyedari kepentingan meningkatkan kesedaran wanita
terhadap kesihatan payudara, KPWKM bersama-sama
denga LPPKN terus mempergiat usaha memperluas akses
kepada saringan  mamogram  serta menggalakkan
pengesanan awal kanser payudara menerusi Program
Subsidi Ujian Mamogram yang telah dilaksanakan sejak
tahun 2007.

Program ini terbuka kepada warganegara Malaysia dan

penduduk tetap yang memenuhi kriteria kelayakan.

16.

Kumpulan sasaran utama ialah wanita berusia 40 hingga 70
tahun. Secara umumnya, wanita dengan pendapatan isi
rumah RM10,000 dan ke bawah akan mendapat ujian
percuma sepenuhnyaq, manakala mereka  yang
berpendapatan melebihi RM10,000 dipertimbangkan untuk
subsidi RM50, tertakluk pada syarat program.

Keragjoan melalui Belanjawan 2027 telah meningkatkan
peruntukan untuk program tersebut kepada RM9 juta

berbanding RM8 juta pada tahun 2026. Seramai 38,000

14



wanita bakal menerima manfaat daripada Program Subsidi

Ujian Mamogram ini.

17. Pelaksanaan program ini turut disokong oleh penglibatan 67
buah pusat mamogram panel LPPKN yang bertauliah di

seluruh negara.

18. Selain itu, Saringan Kanser Serviks (Ujian HPV DNA)
dijalankan oleh LPPKN. Wanita yang ingin mengetahui

kelayakan masing-masing boleh menghubungi 50 Klinik Nur

Sejahtera LPPKN di seluruh Malaysaia untuk mendapatkan

penerangan dan panduan permohonan.

TANGGUNGJAWAB BERSAMA
Hadirin yang dikasihi,

19. Kita semua perlu berganding bahu untuk memperkasa
kesedaran dan mempermudah akses saringan kanser
payudara. Mamogram merupakan ikhtiar kita untuk sayangi

diri sendiri dan juga orang yang kita sayangi. Pengesanan

awal boleh membuka peluang yang lebih baik untuk

mendapatkan rawatan yang berkesan.

PENUTUP

Puan-puan dan tuan-tuan, hadirin yang dikasihi,
20. Bagi pihak KPWKM dan LPPKN, saya ingin merakamkan

setinggi-tinggi penghargaan kepada rakan-rakan strategik
kita:

Lotus Care

KPJ Healthcare

Breast Cancer Welfare Association Malaysia
National Cancer Society Malaysia

Jabatan Pembangunan Wanita

MamaCare

Badan Sokongan Pesakit Kanser Seberang Perai
Kelab Wanita Ikon Pulau Pinang, dan

Universiti Sains Malaysia.

21. Saya berharap agar jalinan kerjasama kita dapat terus
diperkukuh ke arah meningkatkan kesejahteraan wanita di

Malaysia.

22. Dengan lafaz Bismillahirahmanirrahim, saya dengan ini
merasmikan Kempen Pink CaRe: Sambutan Bulan

Kesedaran Kanser Payudara 2026 Peringkat Kebangsaan.

Sekian, wabillahi taufig walhidayah Wassalamualaikum

Warahmatullahi Wabarakatuh. Terima kasih.

